
    հունվարի 2018թ.

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ
ՂԵԿԱՎԱՐ ՎԱՀԵ ՍՏԵՓԱՆՅԱՆԻՆ
Հարգելի պարոն Ստեփանյան,

Առաջնորդվելով «Հայաստանի Հանրապետության միջազգային պայմանագրերի մասին» ՀՀ օրենքի 9-րդ հոդվածի դրույթներով` Հայաստանի Հանրապետության կառավարության համաձայնեցմանն ենք ներկայացնում Եվրասիական տնտեսական միության շրջանակներում Նավագնացության մասին համաձայնագրի կնքման առաջարկությունը:
Հայտնում ենք, որ նշված փաստաթղթի կնքումը համապատասխանում է Հայաստանի Հանրապետության ստանձնած միջազգային պարտավորություններին և վարած արտաքին քաղաքականությանը:
Տեղեկացնում ենք, որ համաձայնագրի նախագիծն ի սկզբանե մշակվել էր որպես միջպետական փաստաթուղթ: Եվրասիական միջկառավարական խորհրդի 2016թ. հոկտեմբերի 25-ի թիվ 14 հանձնարարականով հանձնարարվել է շարունակել փաստաթղթի ստորագրման համար անհրաժեշտ ընթացակարգերը՝ համաձայնագիրը դիտարկելով որպես միջկառավարական փաստաթուղթ, ինչից հետո նախագիծը լրամշակվել է և ներկայացվել անդամ պետություններին: ՀՀ Նախագահի աշխատակազմի ս.թ. օգոստոսի 21-ի թիվ Ղ-2035 գրության և նշված հանձնարարականի պատճենները կցվում են:

Կից ներկայացնում ենք համաձայնագրի նախագծի հայերեն թարգմանությունը, ՀՀ տրանսպորտի, կապի և տեղեկատվական տեխնոլոգիաների նախարարության` համաձայնագիրը ստորագրելու նպատակահարմարության մասին տեղեկանքը, կնքման առաջարկությանը համաձայնություն տալու մասին ՀՀ կառավարության որոշման նախագիծը և վերջինիս վերաբերյալ ՀՀ արդարադատության նախարարության եզրակացությունը:

